
Shri Rama Ashtakam

శ్రీరామాష్టకమ్ 
Document Information

Text title : Rama Ashtakam 8

File name : rAmAShTakam8.itx

Category : raama, aShTaka

Location : doc_raama

Author : gAyatrisvarUpa brahmachari

Proofread by : Vani V

Description/comments : shrI bhagavat samarchA uttarArdhaH. Author/publisher comment

mentions the cost of the book as bhagavadbhakti

Latest update : March 13, 2022

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

March 13, 2022

sanskritdocuments.org



Shri Rama Ashtakam

శ్రీరామాష్టకమ్ 

శ్రీగణేశాయ  నమః ।
రామం ప్రాతర్బ్రాహ్మముహూర్తే  స్మరణీయం

రామం మధ్యే క్షణదాకాలే భజనీయమ్ ।
రామం కాలాతీతమఖణ్డం  నిజబోధం

రామం రమ్యం వ్యాపకరూపం ప్రణతోఽస్మి  ॥ ౧॥
రామం హ్యేకం పూర్ణప్రకాశం   ఘననీలం

రామం సత్యం పద్మసమానం కమనీయమ్ ।
రామం ధ్యేయం జ్ఞేయమజస్రాక్షరరూపం 

రామం రమ్యం వ్యాపకరూపం ప్రణతోఽస్మి  ॥౨॥
రామం బ్రహ్మాచ్యుతశివవన్ధం   జపనీయం

రామం వేదత్రయభజనీయం  స్తవనీయమ్ ।
రామం నిత్యం చిద్ఘనరూపం  ప్రణవాఖ్యం

రామం రమ్యం వ్యాపకరూపం ప్రణతోఽస్మి  ॥ ౩॥
రామం సీతాకాన్తసమాఖ్యం సుఖరూపం

రామం జ్యేష్ఠం  లక్ష్మణపూజ్యం రఘునాథమ్ ।
రామం శత్రుఘ్నస్య  సుపూజ్యం భరతస్య

రామం రమ్యం వ్యాపకరూపం ప్రణతోఽస్మి  ॥ ౪॥
రామం సర్వాన్తర్గతరూపం  రమణఞ్చ

రామం నీలం పఙ్కజనేత్రం  వదనఞ్చ ।
రామం దివ్యం నీలసరోజైః  సమరూపం

రామం రమ్యం వ్యాపకరూపం ప్రణతోఽస్మి  ॥ ౫॥
రామం హస్తే బాణధనుష్కం రమణీయం

రామం పీతామ్బరపరిధానం సుఖదం చ ।
రామం భక్తత్రాణపరం  తం పరమేశం

రామం రమ్యం వ్యాపకరూపం ప్రణతోఽస్మి  ॥౬॥
రామం జాగ్రత్స్వప్నసుషుప్త్యాదికభిన్నం

రామం కామక్రోధమదాద్యై   రహితం చ ।
రామం శుద్ధం  చిద్ఘనరూపం  శ్రుతివేద్యం

రామం రమ్యం వ్యాపకరూపం ప్రణతోఽస్మి  ॥ ౭॥
రామం బుధ్యన్తర్గతబిమ్బం  బహురూపం

రామం సత్యజ్ఞానమనన్తం  విమలఞ్చ ।
రామం శుభ్రం  తిమిరాతీతం సూర్యసమం

రామం రమ్యం వ్యాపకరూపం ప్రణతోఽస్మి  ॥౮॥
రామనామామృతం దివ్యం పవిత్రం  పుణ్యదాయకమ్ ।
అర్పయామ్యష్టకం  రామం ప్రసన్నోభవ  సర్వదా ॥౯॥
ఇతి శ్రీగాయత్రీస్వరూప   బ్రహ్మచారీణా  విరచితం శ్రీరామాష్టకం   సమ్పూర్ణమ్  ॥

